
„Wilhelm bij der Gracy Godts Prince van Oraengien, Grave 
van Nassau, van Catzenellenbogen, van Vianden, van Dietz, van 
Bueren van Leerdamme; Heer en Baroen van Breda, van Diest, 
van Grimbergen, van Arlem, van Nozeren etc.; Borghgrave van 
Antwerpen ende van Besanchon; Stadthouder en Kapiteyn gene- 
rael over Hollandt Zeelandt Westvrieslandt en Uuytrecht, onsen 
Admirael, allen onsen Oversten Ritmeesteren Capiteynen hoop en 
bevelsluyden^ midtsgaders allen onsen gemeynen Crychsluyden te 
water ende te lande, te voet en te pheerde, onder onse besoldinghe 
en in onse bestellen wesende, dien dese tegenwoordighe zien sullen, 
saluut — doen te weten, dat, alsoo wij om zekere redenen ons daer- 
toe porrende gestelt ende genomen hebben, stellen ende nemen bij 
desen inonse protectie, beschermenisse ende saulvegarde de Abdije

ofte Convente van Egmont met den toebehoirten, midtsgaders den 
Abt ende Religieusen aldaar met allen den dienaren, dienaeressen 
ende andere perzoonen gheestelycke ofte weerelijcke hen toestaen- 
de oyck mede allen haeren huysen, hoeven, pachten, schueren, stal
lingen ende andere goeden roerende ofte onroerende, waar die ge
legen zijn oft hoedanich die wesen mogen, omme voir alle fortse ge- 
walt ende overlast bewaert te zijn, consenterende den voirsz. Abt, 
dat hij in kennisse ende teecken op der voirsz. convente huysen, 
hoeven, pachten, schueren, stallingen en anderen goeden, sal mogen 
laten staen ende stellen onse wapen, soo is 't, dat wij daeromme 
ordonneren ende bevelen ulieden ende een iegelijcken van ulieden, 
bezundere verzoecken oyck allen anderen dient zoude mogen aen- 
gaen ende dese tegenwoordighe zullen gethoont worden, dat ghij- 
lieden aen de perzoonen desz voorsz. Abts ende Religieusen en 
midtsgaders allen den boveng perzoonen met der Convent huysen, 
hoeven, pachten, schueren ende stallingen voorsz, nyet en doet ofte 
en laet doen eenigh gewalt ofte fortsse ende overlast, noch oyck 
aen haer lieder beesten en anderen goeden meublen ofte inmeublen 
voorsz. eenige schade, hinder, letsel, ofte molestatie met afnemen 
ende wechvoeren derzelver op pene van gehouden te worden voir 
overtreeders van dese onse beschermenisse ende saulfveguarde ende 
voir zulcks gestraft te worden naer gelegentheyt van misdade, con
senterende boven ’t ghene voorsz. is Gherart Boot Rentmeester der 
bovengene Abdye, dat hij het innecomen ende rente derselver sal 
mogen opbeuren ende ontfangen, gelijck hij gewoon is, zonder hem 
daer inne eenich letsel oft molestatie gedaen te worden, maer hem 
ende den bovengen perzoonen alle hulp en bijstand des noot wordt. 
Ende zult daerinne onse beliefte doen. Dese zoo lange geduerende 
als ons gelieven sal. Dese t’oirkonde hebben wij desen met onsen 
name geteekent ende ons secreetsegel daer beneffens laten drucken
in placcate.

f

Gegeven te Alckmaer op den 28 dach Octobris 15c jaer ende *t 
zeventich twee /

f (get.) Guille(aume) de Nassau.
Bij beveele van Sijne Exellentie.

(get.) Branyreck.“

